
 ርእየ እናሃለኹ ጸሓይ ዝመለኸት ብሕጊ ተፈጥሮ ኒሓ ዘይጠበረት፡ ርእየ እናሃለኹ ሓዲድ ክጎራረሽ ፈጣሪቱ ባዕላ ሕውየት ትቕልስ፡ 
ዕጨ-እምኒ ትሰብር ምስ ተመን መናቕዕ ምስ ጋኒን በዓቲ ንኹሉ ተንብዕ፡ እናሓደረት ደጀኖም ዘየርዕዳ መርዞም መመሊሱ ዘሰውዳ፡ ሰለዝረኣኹ ኣብ ፍሸይ ምራራ ደም ሓፋሽ እናዛረየ ንብዓት ዘየጽርራ፡ ስለዝረኣኩ ሂካኖ መስሓሊት 
ጸላእታ ጸራሪጋ ክትድይብ እምባታት, መኣዝን ባህሪ ትፈልጦ ምስንጣቕ ሃልሃልታ ትመልኮ ሕሉፍ ሓሊፋ እሳተጎመራ ጸኒዓ ትዓግቶ፡ ስለዘረኣኹ ኣብ ጎልጉል ዛራ ሓደ ኢዳ ብሬን ሓደ ኢዳ ዛባ፡ ስለዝረኣኹ ኣብ ድፋዕ ፈርኔሎ ሓዊ ተሳጊራ ራሕሲ ከተጥልሎ፡ ዝብሎስ ነይሩ ዘይተጣዕመ ቃላት ዘይረኸበ ብመዓር ተመልአ ዘይተበጽሐ ጥርቐ ወለላ ዝጸፊ ብዓይነት ተመርጸ፡ ዝብሎስ ነይሩ ቃላት ተሳኢኑ 
ተፈላሲፈ ! ብርዐይ ኣረብሪበ ነዲፈ! ብታሪኽ ነዲቐ ዝብሎ እናሃለወ ቀለመይ ጸንቂቐ፡ 
             ዘለኣለማዊ ሞጎስን ክብሪን ንጀጋኑ ሰማእታትና 
    ዓወት ንሓፋሽ ! ብደሞዝ ጸጋብርሃን፡ 


